Band XI., Nr. 5175, Seite 169-170

Die Ritter Hildebrand und Gottfried von Seinsheim und thre Schwestern
geben ihre Zustimmung zur Ubertragung der Friedhofkapelle in Mergentheim

und thres Altars und der Gebeine thres Urgroffvaters in die dortige
Pfarrkirche.

Aub, 1298. Oktober 26.

Nos Hiltebrandus et Gotfridus fratres milites de Sauwensheim nos quoque
Elizabet relicta quondam . . militis de Espenvelt nec non Mergardis Lez-
schinne sorores eorundem harum recognoscimus serie litterarum, quod cum
Heinricus de Hotingen bone memorie dilectus noster proavus partem aliquam
rerum suarum temporalium viris religiosis hospitalariis domus sancti Johan-
nis in Mergentheim contulisset, ut . . conmendator et fratres ibidem altare
in cappella cymmiterii sui constructum priore missa diei cuiuslibet officiari
perpetim procurarent, considerantes quod cum non solum in ipsa parrochiali
ecclesia Mergentheim largiente domino divina laudabiliter instaurentur offi-
cia verum etiam propter dicte capelle sanctitudinem Christi fideles qui in ea
conveniunt minus comode missarum sollempniis valeant interesse, nobis pla-
cuit singulis nostrisque heredibus et fautoribus consultum videbatur et utile
ut idem altare destructum cappella funditus eversa in prefatam ecclesiam
cum exhumatione dicti nostri proavi dignis obsequiis transferretur, cui trans-
lationi consensum nostrum adhibuimus et presentibus adhibemus ita tamen
quod predicti . . conmendator et fratres hospitalarii qui pro tempore fuerint
altare in eadem ecclesia constructum nec non ad honorem sancte crucis sanc-
ti Nycolai et sancti Martini dedicatum priore missa cuiuslibet diei sonante
campana ut prius consuevit fieri officiari perpetuo debeant et procurent et
nichilominus elemosinam annis singulis ad unius maldri et dimidii valorem
siliginis in dicti cari nostri proavi anniversario scilicet feria VI. post omnium
sanctorum festum tenebuntur pauperibus perpetualiter erogare et eius me-
moriam cum vigiliis de vespere et cum missis de mane et candelis honestis
fideliter adimplere, quo peracto officio . . conmendator ibidem pytantiam sive
consulationis beneficium fratribus tenebitur ampliare et insuper sepedicti . .
conmendator et fratres coram dicto altari supra sepulcrum nostri proavi lu-
men quod die noctuque ardeat debeant sine termiro procurare, promittentes
ante omnia et sine omni captione doli nos ad ea presentibus obligamus, quod,
si prefatam domum seu fratres prelibatos successive per quempiam hominum
seculari potentia dumtaxat exempta vel per heredes nostros ex hac trans-
latione iniuriose fatigari contingerit aut eam vel eos impedimentum aliquod

contingerit sustinere, nos eosdem fratres et domum ab impedimento huiusmo-
di iuris auxilio relevabimus et bona fide eximere tenebimur nulli posterorum
nostrorum contra prescriptam translationem veniendi causandi seu litigandi
scrupulum relinquentes. Ad quorum igitur prosecutionem omnium premis-
sorum sigilla nostra una cum appensione sigilli viri nobilis domini Kraftonis
de Hohinloch huic irrevocabiliter publico apponi fecimus instrumento, testi-
bus inferius subnotatis presentibus Cunrado videlicet de Tetelbach, Cunrado
dicto Obel, Hainrico dicto Strez militibus, Heinrico de Bruekeberg, Heinrico
de Hasefurte, Cunrado dicto Unriige, Gotzone dicti Gotfridi de Sauwens-
heim filio, Erkengero quoque filio . . Monachi de Stolzenecke, item Martino
Bertoldo et Heinrico fratre suo dicto Lesche militibus de Mergentheim nec
non Rudigero Divite, Arnoldo Grenario, Heinrico de Rindervelt et Bertol-
do Scheuber et quam pluribus aliis presentibus tam clericis quam laicis fide
dignis. Et nos Krafto de Hohinloch ad petitionem dictorum Hilt. et Got.
ac sororum eorundem predictarum El. et Mer. sigillum nostrum presentibus
recognoscirnus appendisse.

Acta sunt hec Augia, anno domini MCCLXXXXVIII., die dominica ante
festum apostolorum Symonis et Tude.

Der Textabdruck folgt dem Original.

An der Urkunde drei Siegel. 1) Das runde Siegel Krafts von Hohenlohe, vgl. die Sie-
gelbeschreibung zu Urkunde Nr. 1846 (WUB, Bd. VI, S. 241). 2) Das runde Siegel
des Ritters Hildebrand von Seinsheim, 48 mm: Ein siebenmal gespaltener Schild;
Umschrift: + ¢ S e HILTEBRANDI ¢ DE ¢ SAVWENSHEIM. 3) Das runde Siegel
des Ritters Gottfried von Seinsheim, 47 mm: Ein geneigter, siebenmal gespaltener

Schild, auf dem linken Obereck ein Topfhelm mit zwei je mit sieben Pfauenfedern
besteckten Biiffelh6rnern; Umschrift: S ¢ GOTFRIDI ¢ DE ¢ SAVENSHEIM.

Uberlieferung und Publikationen

Lagerort:
HStA Stuttgart

Signatur/Titel des Originals:
B 352 U 221

Uberlieferung und Textkritik:
Original. Auch in der Sammlung Breitenbach: StA Ludwigsburg JL 495
Nr. 194.

Regesten:
KARL WELLER (HRSG.): Hohenlohisches Urkundenbuch, im Auftrag
des Gesamthauses der Fiirsten zu Hohenlohe, 3 Bde., Stuttgart 1899-
1912, Bd. 1, S. 430, Nr. 598.

